Maktubm deet deet ken Pol
raanin Timote ki

Kupm mstn taar taadjeki
doobm gen dooy maktubm
deet deet ken Pol raaynin
Timote ki

Timote se bubin kod Grek oo kon mend Yaud
ken aalga kaal maakin do Isa ki. Ron se, k'j'opin
kaam dena maakrn kitapm gen Naabm jee kaan
naabm Isage tu oo maakn maktubge tun Pol raar
eglizge tu se kici. Timote se, naan tedoga naaba
00 leedoga merte dena ute Pol kici. Pol edinoga
naabgen oono oono se kaam jina, oo ken tap tap se
ken maaky geger ken Tesalonik ki ute ken Korint
ki. Timote se, Pol raar olinga maktubge dio. Kaad
ken naan raar olino maktubgen di ese se eglizge se
k'tonddenga tondo. Ken oop se je eglizge se j'aden
kond doob ki oo j'aden noogn kaal maakde se 'tedn
kaal maakn mec. Maakrn maktubin ken deet deet
se, Pol dej jee al-Masige k'king ute toose ute naapa
bin jaay 6o taarde '6aa ute jee den se. Pol dej jee
naan jee Raage tu aan goo: jee ken tedn naaba
maaki) jee Raage tu ken noog jee daayge ute jee
koonge oo jeegen lee toodde oo dooyde. Jo naan
dej Timote oo n'tedn debm tedn naabm jiga gen Isa
al-Masi, taadin doobm naan n'kaakr) do jee Raage
tu, n'aden dooyo oo n'aden taadn nakrn naade ted
Kkici.

Polraan ol toose Timote ki
(Tit1.1-4)

1 Maktubm se maam Pol 60 m'raanina, maam
ken Isa *al-Masi ken j'ondki dojege don ki ute
*Raa Mel Kaajjege se 60 tedum m'tedga *debm
kaan naabm Isa al-Masi se. 2 Maktubm se maam
m'raanin naai Timote ki. Naai se aan goo goonum
mala taa naai aalga maaki do Isa al-Masi ki kici.
Idn Raa Bubu ute Meljege Isa al-Masi ai tedn beede
ai keejn doi ki oo ai kedn lapia.

Ind kond ute jeegen dooy jeege ute do taarge tun
met ki eyo
(1Tim 6.3-5; Gal 3.10-12,19-24; 2Tim 2.10-18;
NJKN 26.9-20)
3 Maam m'je naai se 'koopm king €pez ki aan
goo kaad ken maam m'baa baa Masedoan ki jaay
m'taadio m'so 0op ing gotn ese se. Taa naai 'gaasn
jee metingen lee dooy j ]eege do taarge tun met ki
ey se. 4'Taadden Kici j'onte king dookr) taara gen
taadn k'tusugen bubdege lee taadden se oo j'onte
tuun metjil bubdegen narg ey se. Kese baano ute
naajn taara maakde Ki cere, 00 or) noogjeki eyo gen
tedn nakn ken Raa uuno doa jaay naajege k'j'aalki
maakjege do ki se.
> Naaje k'taadden bin se k'je taa naade 'je jeege.
Jo jeegen naade ade je se, ade je ute maakn kalary
ken ok *kusin eyo, ute maak-saapm jiga oo kaal

maakden ken aal do Raa ki se tedn deer deer.
6 Taa jee metinge se onga gen tedn nakgen ese

se 0o nakgen k'dooydeno se Kkic 60, naade resnga
naatn, oopden gen king taadn taargen ren ren sum.
7 Naade je tedn jee magalgen jee jeel taadn tooky
metn Ko Taar Raa jeege tu, *Ko Taar Raa se deere

naade taadin ute maakde paac, nabo taar naade
taadjeege tu oo dooyde se, naade jeel metin eyo.

8 K'jeelki Ko Taar ken Raa sdo Musa ki se naan
jiga, ken naajege jaay 6o k'tedki aan goo ken naan
lee taadjeki se. 9 K'jeel j'okki metin jiga jaayo
taa jeegen tedn naky ute doobin 60 Raa taado Ko
Taarin eyo, num garn naan taad Ko Taarin jeege
tun lee tuj doobina, jee ken tookin taarin eyo, oo
jee ken beerin eyo, jee kusinge, jee ted nakgen ken
naan je eyo, jee aalin maak ki eyo, jee tool bubdege
ute kendege oo jee ken tool jeege. 10 o Ko Taar ken
Raa edo Musa ki se kic taad jeege tun tedn naky
sokonge oo gaabgen ccs naapge, jeegen dug jeege
bulu, jee taar-koobge, jee ken uun taar met ki eyo
sum 6o tol do jeege tu. Raa taado doobin se gen
nakgen jig eyo paacn ken jeege lee ted jaay tujin
taarin jiga ken k'lee dooy jeege se. 11 Taar ken
maam m'taad se kese 60 Labar Jiga ken gen Isa
*al-Masi ken taad *nookr) Raa. Kese naan Raa ken
beeki num jeege an toom se bo edumo Labar Jiga se
kaam jima.

Pol toom Raa taa bes ken Raa tedin

12 Maam toom Mezeljege Isa *al-Masi ken edum
toogo gen tedn naabina. Maam toomin se taa naan
aakum maam se debm m'aasin gen tedn naabin
jaay naan edumsin kaam jima. 13Ey num, do dokin
se, maam m'taado taargen jig eyo ron ki m'dabaro
jeenge oo m'naajino kici. Gay Isa al-Masi se
egjumga dom ki, taa nakgen maam m'tedino se
m'jeel te metin eyo taa kaad ken se maam m'aal te
maakum don ki ey borto. 14 Mcljege se tedumga bee
den aak eyo, taa naan se 6o maam m'aal maakum

don kioom'jena taa naaje ute Isa al-Masi se k'tedga
kalary.

15 Taar ken maam m'je taadn ese se taar ken met
ki, 0o beeki se jeege paac 'tookr) taar se ute maakde
paac: Isa al-Masi baado do naary ki se taa kaajn
jee *kusinge. Jo maakr jee kusinge tu paac se
maam 60 debm kusin ken cirde paac. 16 Gan Raa
se egjumoga dom ki, ey num maam 60 debm kusin
ken cir jeege paac se. Bin se naan je taadn jeege tu
ute doobm maam se oo Isa al-Masi se naan debm
maakin deer bee eyo. Naan ted bin se taa 'taadn
jeege tun utu kaal maakde don ki jaay ko) *kaajn
gen daayum se.
17Jn jeege paac *nookrn Raa
00 an toom gen daayum,
taa Raa se naan Gaarge gen daayum.

Raa se naan ting daayum zeere,
ken nam oy aakin eyo,

naan 6o Raa kalary lak,
daayum 'toominki.

*Amin.

Pol dgj Timote 2o n'aay kaamina

18 Timote, goonuma, kese 60 taargen maam
m'onisin kaam jii 0o aan goo taar ken jee taad taar
teeco taar Raa ki taado deete roi ki se, 'saap do
taarge tun naade taado roi ki se, taa naai 'do 'tedn
naabm jiga. 19 Bin se naai aal maaki do Raa ki
00 ing te maak-saapm jiga. Maak-saapm jigan se
bo jee metinge resyga naatn, oo taa naan se 60
kaal maakr naade aalo do Raa ki se naade resnga
naatn. 20 Maaky jeege tun ese se 60 Imene ute
Alekzander. Jo naade se maam m'ondega kaam ji

*Bubm sitange, maam m'tedin naan se taa nakr se
aden deje 0o bin se, naade koryy naajn ro Raa ey sum.

2

K'dsj jeege gen keem *Raa
(1Pr 3.1-6; Tit 2.3-5)

I Naky ken maam m'je deet deet se, m'je k'tond
metn Raa k'j'eemina, k'selin metina oo k'toomina
taa jeege paac. 2 Jo 'tondki metn Raa taa gaaringe
ute toogge, bin se taa naajege j'aki koyj lapia oo j'aki
king ute maraadjege oo j'aki koky taarin oono 0o
j'akilee aak bee naan jeege tu. 3 Kese nakr aak jiga
ken tool Raa ki, naan 60 ken Mel Kaajege. 4 Naky
ken toolin se, taa naan je jeege paac koy kaaja oo
kor jeel-taar ken met ki. > Taa
Raa se naan kalar) sum,

00 debm daan Raa ute jeege se,
naan kic 6o kalar) sum,
naan 6o debkilim k'darnin Isa *al-Masi se.

6 Naan baado on ron ooy taa dugy do jikilimge
paac.

Naan tedn naan se je taadn oo kaadn se 6o ken
Raaondinooje ankaajn jeege. 7Taa naan se 6o Raa
ondum borse m'tedga debm wookr taarin jeege tu
00 *debm kaan naabm Isa al-Masi. Naan ondum
se taa m'dooy jeegen ken Yaudge ey Kkici ute taar
Raa met ki se, taa naade kaal maakde don ki. Taar
maam m'taad se taar-koob eyo, num taar ken met
ki.

8 Ter maam m'je se, ken gotn gay gay kic 60 ken
gaabge jaay baa keem Raa se, j'uun jidege raan
00 Kk'tond meta ute maakr kalan ken ok *kusin

eyo. J'onte tedn maak-taara oo j'onte tedn dekin ute
naapa.

900 m'je mendge se kic j'onte tuusn kalgen gen
koono ken 'kol jeege aden kaakrn naade sum se,
num gar K'ted rodege miskinge. o j'onte Kkogy
dodege gen koono. J'onte tol kodok bi gen daab, oo
j'onte tol meedgen ute rode oo j'onte tuus kalgen
ute rode. 10 Num naky jaay ade tedn aak bee se,
tamar ro eyo, num gar k'ted nakgen jiga jiga. Kese
bo mendgen ok taar Raa oon se nakr ken doodden
naade ki. 11 Ken mendge jaay 6aaga dooy gotn ken
jee Raage tusn gen keem Raa se, j'ing kaam kalar,
k'booy taar debm ken ing dooyde se. 12 Maam
m'und te kulu mendge tu gen dooy gaabge eyo
00 m'je mendge 60 'king do gaabge tu eyo, num
mendge se k'j'ing kaam kalar oo j'onte kul taara.
13 Taa do kupm met ken deet se Raa 060 Adum 60
deete, jaay 60 060 Awa. 14 Adum 60 onron k'derlino
deet eyo, gan) menda 60 on ron K'derlino deete oo
naan baate tooko taar Raa oo olin maakr kusin
ki. 15 Nabo menda kic utu kor) kaaja se, taa metjil
goonin naan utu kooj se, nabo naan n'aal maakin
do RaaKki, je jeege, tedn ron mend salal naan Raa ki

o0 tedn ron miskini jaayo™.

3
Naanjee Raage
(Tit 1.5-9; 1Pr 5.1-4; NJKN 6.1-6)
1Taar ken maam m'je taadn ese se taar ken met
ki, debm je tedn naan jee Raage se, naabm naan
je teda se naabm jiga aak eyo. 2 Nabo debm je

* 2:15 AakJen 3.15.

tedn naana se, 'tedn debm ken ok taar dim ron ki
goto, ok menda kalay sum®, debm boob ok rona,
debm saap ted naka ute doobina, ted naky jeege
toomina, debm kokrn mertge, oo debm jeel dooy
jeege. 3 'Tedn debm aay toto deel te gotin eyo,
debm je kond naapa ute jeege eyo, gay 'tedn debm
maakin deere oo debm je taar eyo, debm maakin
tama eyo. 4 Beeki se, 'tedn debm jeel king ute
mendina oo ute geninge oo geninge kic sookin oo
taarin naan taadden paac se, naade uunu. > Taa
debm jaay jeel king ute mendin te geninge ey se,
naan 'toodn *eglizn gen *Raa se oo dio?

6Ken naasejaay 'je aki kond nam naan jee Raage
num, onte 'kondki debm utu aal kaal maakin do Isa
*al-Masi ki. Ey num, naan 'magal rona oo Raa utu
an kojn booro don ki aan goo ken naan ojo do *Bubm
sitange tu se. 7Debm king naan jee Raage se, beeki
se, jee ken doobm Raa ki ey kic 6o an kaal maak ki.
Ken bin ey num, naan kend maakr) sokon kioonaan

kend maaki) see Bubm sitange tuf.

Jee tedn naabgen daan jee Raage tu

8 Jee tedn naabgen daan jee Raage tu se, becki
se, naade se Kic 'tedn jee jeege aalde maak ki, jee
taad taardege di di eyo, jee aay toto den eyo oo jee
je gursn jeege cer eyo. 9 Naade k'kaal maakde do
taar ken do dokin k'jeel metin ey jaay borse k'jeelga
metin se ute maak-saapmjiga. 19Ken naase jaay 'je
aki tond jee 'tedn naaba daan jee Raage tu se, aak
okki naabdege jaayo oo ken onki te taar dim rode ki
ey jaay bo, 'tonddeki 'tedn naaba daan jee Raage

* 3:2 Gotn iin tap 60 jeel mend se sum. T 3:7 Ken bin se Bubm
sitange kor) doobm an tuj saadina.

tu. 11 Mendgen 'tedn naaba daan jee Raage tu kic
se 'tedn mendgen jeege aalde maak ki, j'onte tedn
mend koodn jeege, k'boob j'ok rode, oo do nakge tu
paac se j'onten tujn ormde.

12 Jee tedn naabgen daan jee Raage tu se, 'tedn
gaabgen mendge kalan kalan sum, oo jeel dejn
gendege oo jeel king ute jee maakr beedege tu.
13 Jee tedn naabgen daan jee Raage tu se jaay ted
naabgen jiga se, kol jeege paac aden kaal maak ki.
Jo ken baagga dooy jeege do taar Isa *al-Masi ken

naaje k'j'aalki maakjege do ki se kic 60, 'taadn beer
eyo.

Taar k'jeel metin ey se borse Raa taadjekiga

metina

14 Maam m'raani maktubm se taa oopga baata
m'saap m'utu m'ai baa koro, 1> nabo ken m'aan te
yokod ey kic 60, maktubm se ai taada metn taar
kingjee Raage ute naapa. Jee se bo *eglizn gen Raa
zeere. Naade se 60 jee ok taar met ki se toogo aan goo
duliy ken gak bee toog se. 16 *Taar met ken K'jeelki
metin eyo, jaay Raa taadjeki metin se ken taadjeki
king doobm Raa ki oo j'aalki maakjege do ki. Taar
se magal den dena nam an kor naaj eyo. Taar ese
60 ken taad 0o:
*Al-Masi baado ted ron ted debkilimi se,
*Nirl Raa taad jeege tu oo naan se bo debm ken ted

nakry) ute doobina.
*Kodn Raage kic aakinga ute kaamde.
Jeege taaddega taarin jeege tun Yaudge eyo.
Jeegen do naar ken gotn baa se paac aalga maakde
don ki,

00 Raa uun baansin maakr) raa ki oo *nookinga.

4

Jee dooy jeege do taarge tun met ki eyo
(1Jn4.1-3; K51 2.16-23; 2Tim 2.4-6)

1 Gan *Nirl Raa taad jeege tu tal oo kaad ken
jaay dunia oopga gooro an nar se, jee metinge se
utu kon gen kal maakde do taar ken naaje k'j'aalki
maakjege do ki se. Jo kuun taar sitangen lee
derl jeege oo tooky taar Kken jig eyo Kken sitange ol
jeege jaay lee dooy jeege se 60 oono. 2 Naade se
utu kon rode jeege tun ted rode aan goo jee taad
taar met ki ken jee taar-koobge se oo jee se 6o ken
maak-saapde tec aan goo k'toocinga tooc ute poodo,
naade se bo ken utu aden kaan dala. 3 Naade dooy
jeege oo j'onte tokn naapa, ter naade taad jeege tu
00 nakrn kosgen metinge se kic 6o j'onte koso. Ey
num, nakgen se *Raa aaldeno se taa jeegen aalga
maakde do Isa *al-Masi ki oo jeel-taar Raa met ki
se 'koso, 00 'toom Raa taa naky kosgen ese se. 4Taa
nakgen Raa aalo paacse,jiga. NakI] jaayj'an koodn
kund naatn tap 60 goto. Ken j'opinga num, K'toom
Raa. 5 Ken tedin nakge jaay ted *salal se taar Raa,
ute tond metn Raa ken k'lee k'tondki metin se.

Debm tsdn naabm Isa *al-Masi ken bee
6 Nakgen se 'dooy genaagen doobm al-Masi ki,

bin se naai 'tedn debm tedn naabm Isa_al-Masi
ken mec. Taar Raa ken j'aalki maakjege do ki ute

taargen jigan k'dooyio se 'taadn jeege tu oo naai se
utu ing do ki jiga. 7 Inte booy metn taar k'tusugen
jig eyo ute taar ken mendgen magalge lee taad ren
ren se. Num garn aay kaami taar Raa se okin oono.
8 Debm lee tooj ron se ron worgo oo kese tedin jiga
nabo coko sum. Num gar debm ken ok taar Raa oon

se, taar se noogin den cir nakgen baa se paac. Taa
naan jeele taar se an kedn kaaja borse oo daayum
daayum.

9 Taar se taar met Ki, beeki se, taar se jeege paac
an tookr kokry ute maakde paac. 19Ken naaje jaay
k'dabar roje oo k'j'aay kaamje k'ted naaba se, taa
naaje j'ondga kond doje do Raa ken ing daayum
zeere. Naan 60 Mel Kaajn jeege paac, naan aaj tap
se jee ken aalga kaal maakde do Isa al-Masi Kki.
11 Taargen se 6o 'taadin jeege tu oo 'dooyde.

12 Onte kon jeege ai kaal maak ki eyo taa naai
'goon coko se. Gar naai 6o 'taad doobo jee Raage
tu ute taar taari ki ute kingi ute maak-je ken naai
'Jende, ute kaal maakn ken naai aal do Raa ki, oo

ute lei ken aak bee naan Raa ki. 13 Kor maam m'ai
koy) se taar Raa se daayum aay kaami 'lee 'dooyin

naan jeege tu 'dejn jeege oo 'lee dooyde ute taar
se. 14 Toogn ken Raa edio oo an tedn naabin se, onte
kaakin aan goo nakry cere. Raa edinsin se kaad ken
Raa olo jeege taado roi ki oo naan ken se 6o, jee
naan jee *eglizge tondio jide doi ki. 15 Nakgen se
6o ken naai aden kokyj oono, 'tedden ute maaki paac,
bin se jeege paac ai kaaki naai, naan Raa ki se, 'ted
bee baa baa ute naani naan jeege tu.

16 Ind kond do roi ki, oo ond kond ute taar ken
naai 'lee dooy jeege se. Daayum aay kaami 'ted
naan se. Ken naai jaay 'ted naan se num, bin se
naai 'kor) kaajn roi oo 'kor) kaajn jeegen lee booy
taari se kicl.

)

Kese taar gen dejn jee Raage
(1Kor 9.7-14; Ep 6.5-8; 1Pr 2.18-20)

1 Debm gaab-goolo se ken an mooy num onte
kaacin kaama, num gar taadin aan goo bubi mala.
Jo gaangen gaabge se kic okden jiga aan goo
genaaige mala. 2 Mendgen magalge se okden jiga
aan goo kenige mala. Jo gaangen mendge se okden
jiga aan goo genaaigen mala Kkici, nabo ute maakr
kalar ken ok *kusin eyo.

Kese taar gen dejn jee Raage taa mend-daayge

3 Mend-daaygen ok nam aden noogrn goto se
okden oono. 4 Ken mend-daay gam jaay ok gaange
o ok bugge se, gaange se k'dooy rode gen kaakny
do jeege tun maakr beedege tu do bubdege tu ute
kendege tu, ute naan se jaay 60, taadn oo naade ok
taar *Raa se oono. Kese 60 naky ken tool Raa Kki.

> Mend-daay ing kalin ki ken ok nam an noogy
goto se, naan se ond don do Raa ki. Daayum naan
eem Raa nooro katara oo selin metina taa an noogo.
6 Num gan mend-daay ken utu ing saap saap do
nakge tun maakin je sum se, naan num utu ing
zeere, nabo doobm Raa ki se aan goo debm ooyga
kooyo. 7 Kese 60 taargen naai an 'dooy jeege taa
mend-daayge se j'kon) ne dim aak kus gen taadn
rode ki eyo. 8 Debm jaay aak do taasinge tu eyo
00 aak do jeege tun maakr been ki ey se, debm
bin se resnga ute doobm Isa *al-Masi. Jo naan se
tedga nakrn *kusin cir debm ken aal te maakin do
Isa al-Masi ki ey borto.

9 Mend-daay j'an raarn) maakn mend-daayge tun
jee Raage aden noog se, debm ok baara si-mece
jaayo oo iin 6o gaabin kalan sum. 10 Beeki se,
jeege paac an]eele naan se, mend tedn nakgen jiga,
mend ul geninge jiga, mend ok mertge, tug je jee

Raage™, noogjee daayge oo daayum naan je doobm

tedn bee.
11 Ganp mend-daaygen utu Seem se, onte raar)

rode ute mend-daaygen jee Raage ade noog se, taa
naade se jaay rode baagga je gaabge se, naabm
Isa al-Masi se bona aden tool eyo oo je doobm 'toky
gaabge. 12 Bin se naade utu kend maakr kusin ki
taa dookr maakden deet deet gen tedn naabm Isa
al-Masi se le, naade resyga naatn. 13 Ken m'so j'onte
raanden se taa ken k'raandenga num, naade tedn
mend kaar-naabge oo lee kuun do bee jeege. Num
gen kaar-naabdege sum eyo, gany naade tedn mend
koodn jeege, tool taardege maaky) taar jeege tu oo
taargen gen taad ey kic 6o, naade an taada.

14 Taa naan se 6o m'je mend-daaygen seem se,
k'tok gaabge oo k'j'o0j gaange, K'j'ok beedege toogo.
Bin se jee taamooyjege se 'kory taar dim kusin
rojege tu eyo. 15 Ken olum taad bin se, taa kengen
metinge se res onga doobm Raa se naatn. Naade
uunga doobm *Bubm sitange.

16 Mend aalga maakin do Isa al-Masi ki jaay ok
mend-daay gam maakr) taasinge tu num, n'aakin
don ki. Onte kon *egliz bo an kaakn don ki, bin
se egliz se 'kaakrn do mend-daayge tun ken ok nam
aden noogy goto.

Kese taar gen dejn jee naan jee egliz ki
17Jee naan jee *eglizge tu ken jaay ted naabde
aak jiga maakr egliz ki se, jee se j'aalden maak ki
00 j'okden oono. Tap ki num jee ken lee taad taar
Raa jeege tu oo dooy jeege ute taar Raa se naade se

* 5:10 Tug jc jee Raage se je deeky oo: debm dood ok mertge jiga.
Kese 60 nakr ken Yaudge lee teda ken mertge aanga gotde ki.

60 j'okden oon cir paac paac. 18 Taa Kitap deek oo:
Maran tiiko nakn tond geme se, j'ante kolin dim taarin
ki ken an gaasn kosa.T Do ter got kuuy taar Raa taad
00: Debm tedn naaba se k'j'agin gotongina.t

19 Ken nam jaay ok mind debm maakrn naan
jeege tun egliz ki se, ken jeege dio lo moto jaay
saadin ey se, onte 'kuun taarina. 20 Jee naan jee
Raage tun ted *kusin se 'mooyden naan jeege tu
paac, bin jaay jee kuuy aakga kic, num '6eere.

21 Maam m'tond meti naan Raa ki, naan Isa
*al-Masi ki oo naan *kodn Raage tun naan beer
tooddeno se, uun taar ken maam m'taadi se, onte
paa metn nam ki oo onte kooc metn nam.

22nte 'naar gen kond ji do nam ki oo onte 'kol doi
maaky kusin nam ki. Naai mala 'hoob roi bee naan

Raa Kki. o )
23)nte 'kaay maane kalin ki sum, num taa maaki

lee ooni se aay totn koojn bin coko, taa ai toolo.

24Kusin jee metinge se ken j'ondden te boor ey kic
bo tood tal, gan gen jee metinge se j'onddenga booro
jaay metin teece. 25 Bin se nakgen jigan ken jeege
lee ted se kic 6o toodn tal, anum gen jee metingen
ted nakry jiga ken j'on) j'aakden ey se kic 6o utu
'toodn tal.

6

Taar gen dejn jee al-Masigen bulge ute meldege
1 Bulgen kaam ji meldege se, j'aal meldege se
maak ki oo j'uun taardege, taa jeege se 'maajn ro
*Raa eyo oo dooy ken naaje k'lee k'dooy jeege se
kic o naade an naaj eyo. 2 Bulgen meldege aalga

T 5:18 Aak Dt 25.4. I 5:18 Aak Luk 10.7.

kaal maakdege do Isa *al-Masi Ki se, j'onte kaakny
meldege se aan goo j'aas kaasa. Taa naade Kk'tedga
ted genaage kalay ute meldege doobm Isa al-Masi
kise, num gan meldege se, j'aay kaamdege k'tedden
naabge jiga cir daala. Taanaabgen naade ted se ted
jeege tun ken aalga kaal maakdege do Isa al-Masi
ki ken Raa jede.

Jeegen dooy jeege do taarge tun met Ki eyo 0o ok
maak-je do gurs ki
(Mt 6.19-34)

Kese 60 nakgen ken naai utu an dooy jeege oo
anden deje. 3 Ken nam jaay dooy jeege ute taar-
gen kuuy met ki eyo, baate kokr taar Meljege Isa
al-Masi ken jiga se oo baate tookr taar Raa ken
naajege k'lee k'dooyki jeege se, 4 debm bin se
magal rona oo naan se jeel dim eyo. Naan se aan
goo debm ok koon gen naajn taara, orga taara se
naajn on eyo. Jeegen bin se 60 ken ol jeege doyo,
tedtaamooyo, naaj jeege, oo terec taargen jig eyoro
jeege tu ute dode. 5> Naade ting 60 gen naajn taarge
ute naapa sum, naade ting 60 gen saapm do nakge
tunjig eyo salal. Aan gootaar metkile naade jeel ey
se, gen naade ki num naade saap oo naade ok taar
Raa oon se, ute naan se naade tedn jee nak denge.

6 Deere, ken naajege jaay j'okki taar Raajege oon
se, doobm Raa ki se j'okki nakgen den jiga aak
eyo. Num gan gen nakgen do naarn ki sum se
nakn naaje j'okki se 60 on maakjege 'raapm do ki.
7 Naajege k'baakiro do naarn ki se ute jijege sik,
00 biin j'aki kooy Kkic 60 j'aki terl gotn Raa ki ute
jijege sik. 8 Ken j'okki nakn koso, kaaye ute kal
tuusu se 6o becjekiga sum. 9 Gar jee je 'tedn jee

nak denge se, on *Bubm sitange naamde oo naade
se olga dodege maakr) seen ki. Naade lee je nakgen
ken lee tuj jeege oo lee utde kap se. 10Je gurs se
naan 6o ko *kusinge paac. Jee metingen ting 60 gen
je naan se sum se, naade se iigga doko ute doobm
Isa *al-Masi oo olga rodege maakr dubar ki aan goo
debm j'ssinga kos ute gordo.

Poldgj Timote

11 Naai debm Raa se, nakgen bin se aan ro ki
doko. Aay kaami 'ted nakn ute doobina naan Raa
ki. Ok taar Raa se oono oo daayum aal maaki do
Raa ki. 'Je naapi ute maaki paac, aay kaami oo
'ted debm dalul. 12 Aay kaami 'do ok doobm Raa se
toogo, kaajn naai o1 se okin toogo. Taa naan se bo
Raa dapyjio, kese 60 naky ken naai mala taado naan
jee denge tu, oo naai aalga maaki do taarge tun jiga
se. 13 M'taadi naan Raa ki ken aalo nakgen paacn
ute kode oo naan Isa *al-Masi ken taado saadin jiga
naan toog ken k'danin Pons Pilat se: 14 nakgen ken
Raa taad oo gen teda se okin toogo. Inte kon jeege ai
taadn taargen ing kus roi ki. 'Boob roi bini Raa ade
kol Meljege Isa al-Masi ano terl maak ki. 15 Naan
ade terl se kaad ken Raa mala 6o ondinga kondo:
Naan se 6o Raa ken jeege paac toomina,
naan kalin ki sum 60 ifjg do nakge tu paac,
Naan Gaar gen gaaringe, naan 6o Mel gen melge.
16 Naan kalin ki 60 ken ting daayum zeere,
naan ing gotn ken wooro,
debm an kaas jaay 6aa ceen ki se goto™.
Nam b6ii kalar) aakin te eyo,
00 borse Kkic bo debm an kor) kaakn naan se goto.

* 6:16 Aak Ekz 33.20.

Jn jeege paac *'nookr rona,
00 an jeelin daayum naan 60 debm toogo, *amin.
17 Gan jee nak dengen borse do naan ki se
taadden oo j'onte magal rodege, oo j'onte kond
dodege do nak denge tun tedga sum bo utu kut
se. Gay j'aal maakdege do Raa ki, naan ken edjeki
nakge paac ute maraadina taa naaje j'aki king ute
maak-raapo. 18 Taadden Kici oo k'ted bee jeege tu
00 K'ted nakgen jiga se dena. K'ted jee kercelge oo
nakdege se k'nigin ute jeege. 19 Bin se nakgen
naade tedjeege tu se, aden toodn korbotn jiga oo ken
'kox) kut eyo. Jo naan ki se naade utu korj kaajn ken

mala mala. .
20 Timote goonuma, naabm ken Raa edisin se

boobin jiga. Maakn taarge tun ren ren ken toom Raa
ey se, onte kol taari maak ki oo maakr jeege tun
metingen tedrode aan goonaade bo jeel nakge kalin
ki se, ood doi rode ki. 21 Taa jeel nakdegen ese sum
bo maakde ki se jee metingen uunga kuun doobm
Isa al-Masi se kic bo resyga naatn.

Jdn Raa asen tedn beena.

